
St. Paulus 2 girje Timotheussi.




					





1. Kapittal.




Paulus, Jesus Kristus apostal, Ibmel dato mield, ællem loppadusa varas, mi Kristus Jesus sist læ,

2 Timotheussi, dam æcalaš bardnai: arbmo, vaimolađesvuotta, raffhe Ibmelest ačest ja Kristusest Jesusest, min hærrastæmek!

3 Ibmelam gitam, gæn balvvalam, nuftgo muo oudiš vanhemidam, butes oamedovdost, du jurddagidam sist oppeti anededin muo rokkusi sist ija bæive,

4 ja go du gadnjalid muitam, de haliduvam du oaidnet, vai iloin mon devddujuvvušim,

5 dam duođalaš osko muitededin, mi du sist læ, mi vuost du ako Lois sist læi, ja du ædne Eunike sist, ja nanos læm dam ala, atte dat maida du sist læ.

6 De damditti du ravvim dam Ibmel arbmoaddaldaǥa fastain buolatet, mi du sist læ, muo gieđai bagjelibigjujume boft.

7 Dastgo Ibmel i læk addam migjidi balo vuoiŋa, mutto famo ja rakisvuođa ja jierbmaivuođa vuoiŋa.

8 De ale damditti hæppanadda min hærramek duođaštusast, daihe must, su čadnujuvvum olbmust, mutto gila bahaid evangeliumin Ibmel famo boft,

9 gutte besti min, ja gočoi min basse goččomin, i min daǥoidæmek mield, mutto su ječas dato

